
AHOLINING SALOMATLIK KO’RSATKICHLARIGA XAVF OMILLARINING TA’SIRINI O’RGANISH 
NATIJALARI
Duschanov B.A., Ibadullaeva S.S., Ermatov N.J
ВЛИЯНИЕ ФАКТОРОВ РИСКА НА ПОКАЗАТЕЛИ ЗДОРОВЬЯ НАСЕЛЕНИЯ
Дусчанов Б.А., Ибадуллаева С.С., Эрматов Н.Ж.
THE INFLUENCE OF RISK FACTORS ON POPULATION HEALTH INDICATORS
Duschanov B.A., Ibadullaeva S.S., Ermatov N.J
 Toshkent tibbiyot akademiyasi 

Цель: определение приверженности соблюдения здорового образа жизни среди населения Республики Ка-
ракалпакстан, Сурхандарьинской и Ферганской областей. Материал и методы: с целью изучения форми-
рования медицинской культуры в 2016-2018 годах среди населения Республики Каракалпакстан, Сурханда-
рьинской и Ферганской областей был проведен опрос с использованием специально подготовленной анкеты, 
включающей 24 вопроса. В опроса принял участие 1461 респондент, в том числе 461 – из Республики Кара-
калпакстан, 500 – из Сурхандарьинской и Ферганской областей. Результаты: 50% респондентов не занима-
ются спортом, а 588 занимались спортом 3 раза в неделю. 676 респондентов считают курение фактором 
риска для здоровья, 1335 респондентов назвали малоподвижный образ жизни фактором риска сердечно-со-
судистых заболеваний. Выводы: для пропаганды здорового образа жизни необходимо шире использовать 
возможности СМИ.

Ключевые слова: факторы риска, физическая культура, показатели здоровья.

Objective: To determine the commitment to a healthy lifestyle among the population of the Republic of Karakalpak-
stan, Surkhandarya and Fergana regions. Material and methods: In order to study the formation of medical culture 
in 2016-2018, a survey was conducted among the population of the Republic of Karakalpakstan, Surkhandarya and 
Fergana regions using a specially prepared questionnaire, including 24 questions. 1461 respondents took part in the 
survey, including 461 from the Republic of Karakalpakstan, 500 from Surkhandarya and Fergana regions. Results: 
50% of respondents do not go in for sports, and 588 go in for sports 3 times a week. 676 respondents consider smoking 
a risk factor for health, 1335 respondents named a sedentary lifestyle as a risk factor for cardiovascular diseases. Con-
clusions: In order to promote a healthy lifestyle, it is necessary to use the media more widely.

Key words: risk factors, physical culture, health indicators.

Aholining tibbiy madaniyatini ko’tarish, sanitariya 
va gigiena sohasidagi ishlarni kuchaytirish, 

homilador ayollar salomatligini muhofaza qilish, yosh 
onalar va bolalarga mos holda g’amho’rlik ko’rsatish, 
ular ratsionining sifati va kaloriyaliligini ta’minlashga 
jiddiy e’tibor qaratish zarurligi hukumatimiz tomonidan 
ustuvor yo’nalish qilib belgilangan. 

So’nggi bir necha yil davomida odamlar yashash 
sharoitining sezilarli yaxshilanishi, mehnatning hissiy 
kuchlanishi ortganda jismoniy yuklamalarning kamay-
ishi dunyoning ko’plab mamlakatlarida xavf omillari 
(chekish, alkogol iste’mol qilish, balansirovkalanma-
gan oziqlanish, stress vaziyatlar, doimiy psixoemotsion-
al kuchlanish, gipodinamiya, yomon material-maishiy 
sharoit, giyohvand moddalar iste’moli, oiladagi noqu-
lay ahloqiy iqlim, madaniy va ta’limiy darajaning pastli-
gi, tibbiy madaniyatning pastligi va h.k.)ning tarqalishi 
uchun sharoit yaratdi [2,7].

Ushbu xavf omillari aholi o’rtasida ko’plab kasal-
liklar yuzaga kelishining asosiy sababi hisoblanadi. 
Ayrim tadqiqotchilar ushbu kasalliklarni, shuningdek, 
taraqqiyot kasalliklari ham deb ataydi. Yurak qon - tomir 
kasalliklari (YUIK, gipertoniya kasalligi), onkologik ka-
salliklar (ko’krak va to’g’ri ichak saratoni), psixik (buzil-
ishning turli ko’rinishlari), endokrin (qandli diabet), me-
tabolik (moddalar almashinuvining buzilishi, semirish), 
ovqat hazm qilish tizimi kasalliklari (gastritlar, yaralar), 
shuningdek, nafas olish tizimi kasalliklari (O’SOK) kabi-

lar shunday kasalliklar sirasiga kiradi. Tajribalar shuni 
ko’rsatmoqdaki, ba’zan insonni uzoq yillar davomida 
ko’nikib qolgan hayot tarzidan voz kechtirish haddan 
tashqari mushkul bo’ladi [1,3].

Sog’lom turmush tarzi bu - aniq ijtimoiy-iqtisodiy, si-
yosiy, ekologik va boshqa sharoitlar uchun hos bo’lgan, 
insonlar salomatligini saqlash, yaxshilash va mustahka-
mlashga yo’naltirilgan faoliyat. Bunday belgilash ko’pin-
cha aholi salomatligini muhofaza qilish va mustahka-
mlash (profilaktika, davolash, reabilitatsiya) bo’yicha 
davlat hamda jamoat tomonidan amalga oshiriladi-
gan chora-tadbirlar sifatida tasniflanuvchi «sog’liqni 
saqlash» tushunchasiga o’xshash bo’lib ko’rinishi mum-
kin. Darhaqiqat, bunday xulosa uchun asos bor, chunki 
sog’liqni saqlash bu - aholi salomatligini saqlash va mus-
tahkamlash uchun sharoitlarni ta’minlash (jumladan, 
moddiy-texnik baza, kadrlar, ilmiy-tadqiqotlar) bo’yicha 
davlat, jamoat muassasalari, organ va tashkilotlar, shun-
ingdek, aholi salomatligini saqlash va mustahkamlash 
bo’yicha sog’liqni saqlash hizmati, muassasalarning 
o’zlarining faoliyati. Turmush tarzini o’zgartirish inson-
dan jiddiy iroda kuchini talab etadi. Biroq bu erda o’qit-
ish va o’z-o’zini tarbiyalash juda zarur, chunki salomatli-
kni asrash uning natijasi bo’lib hisoblanadi [4,5].

Butun aholining to’g’ri turmush tarzi, yuqori tibbiy 
madaniyati, jamoatda o’zini tutishning barcha me’yor-
lariga amal qilish bu - nafaqat sog’liqni saqlash, balki 

mehnat ishlab chiqarilishining oshishi uchun asosiy yo’l 
hamdir [6]. 

Tadqiqot maqsadi
 Qoraqalpog’iston Respublikasi, Surxondaryo va 

Farg’ona viloyatlari aholisi orasida Sog’lom turmush tar-
ziga rioya qilinishini aniqlash.

Material va usulllar
 Aholi orasida tibbiy madaniyatni shakllanishini 

o’rganish maqsadida 24 savoldan iborat anketa tayyor-
landi va Qoraqalpog’iston Respublikasi, Surxondaryo va 
Farg’ona viloyatlari aholisi orasida so’rovnoma o’tkazildi. 
So’rovnoma 2016-2018 yillarda o’tkazilgan bo’lib, unda 
jami 1461 respondent, shu jumladan Qoraqalpog’iston 
Respublikasidan - 461 nafar, Surxondaryo va Farg’ona 
viloyatlaridan 500 - nafar aholi ishtirok etdi. So’rovnoma 
natijalari Mikrosoft Excel dasturi asosida tahlil qilindi. 
Tibbiy madaniyat - keng qamrovli mezon bo’lib, o’z ichi-
ga tibbiy omillar: insonlar salomatligini saqlash, Sog’lom 
turmush tarziga rioya qilish, sanitariya va gigiena qoi-
dalariga rioya qilish, ijtimoiy omillar:  jismoniy va aqliy 
zo’riqishni oldini olish, to’g’ri ovqatlanish, zararli odat-
lardan (chekish, ichish, giyohvandlik) o’zini tiyish ham-
da iqtisodiy omillar: uy va ish joyida sovuq va kimyoviy 
zararli ta’sirlardan holi bo’lish, zararli va sintetik kiy-

imlarni xarid etmaslik va shunga o’xshash boshqa tad-
birlarni o’z ichiga oladi. Bu izlanishda respondentlarning 
tibbiy omillarga, shu juamladan tibbiy madaniyat, mav-
jud bo’lgan kasallik diagnozi, davolash uslublari va uning 
asoratlari to’g’risidagi bilimlarining mavjudligi, ovqatla-
nishingiz xususiyati va parxez taomlari, tahlil natijalari, 
nasliy kasallar va ularning xavfi, sanitariya va gigiena 
qoidalariga rioya qilish masalalari o’rganildi.

Natijalar va muhokama
So’rovnomada ishtirok etganlarning 832 (57%) 

nafari ishlaydi, 401 (27%) vaqtincha ishlamaydi, 169 
(12%) nafaqada va 59 (4%) nogironligi sababli ishla-
maydi. Ularning 997 (68%) nafari ayollar, 464 (32%) er-
kaklardan iborat. 255 (16%) nafarida oliy, 474 (31%) 
o’rta mahsus, 641 (42%) o’rta va 169 (11%) nafari 
ma’lumotsiz. 1028 (70%) nafari o’zbek, 266 (18%) 
Qoraqalpoq, 69 (5%) nafari Qozoq, 56 (4%) nafari to-
jik va 42 (3%) boshqa millatlarga to’g’ri keladi. Ularning 
950 (65%) shaharlarda va 511 (35%) nafari qishloqlar-
da istiqomat qiladi. 

Keyingi savol - sport bilan shug’ullanasizmi? respon-
dentlardan quyidagi javob olindi, ya’ni respondentlarn-
ing 50 foizi sport bilan shug’ullansa, 50 foizi sport bilan 
shug’ullanmaydi (1-rasm). 

1-rasm
Sport bilan shug’ullanasizmi?

Keyingi savol, sport bilan shug’ullanishning miqd-
origa bog’liq bo’ldi va quyidagi - bir haftada qancha va-
qtingizni sport yoki jismoniy mashqlarga ajratasiz? re-
spondentlardan quyidagi ma’lumotlar olindi (2-rasm).

Keyingi savol - quyidagi omillardan qaysilarini 
sog’liqqa zararli deb o’ylaysiz? Respondentlar tomoni-

dan quyidagi javoblar olindi, ya’ni 676 nafari (46%) 
chekishni tanlashda, 409 (28%) alkogolni iste’mol qil-
ish, 267 (18%) kam harakatlilik, 109 (7%) ortiqcha tana 
vazni, deb hisoblashgan (3-rasm). 

2-rasm
Bir haftada qancha vaqtingizni sport yoki jismoniy mashqlarga ajratasiz?

3-rasm
Keyingi savol - quyidagi omillardan qaysilarini sog’liqqa zararli deb o’ylaysiz?

Keyingi savol - Sizning fikringizcha quyida keltiril-
gan qaysi holatlar yurak qon-tomir kasalliklarini kelib 

chiqishiga sabab bo’ladi? quyidagi javob olindi (4-rasm).

4-rasm
Sizning fikringizcha quyida keltirilgan qaysi holatlar yurak qon tomir kasalliklarini kelib chiqishiga sabab bo’ladi?

Xulosa
Respondentlar 50 foizi sport bilan shug’ullanish-

maydi, va 588 nafar respondent haftasiga 3 marta sport 
bilan shug’ullanishi ma’lum bo’ldi. Sog’liqqa zararli xavf 
omillari deb 676 nafar respondent tamaki chekishni 
ko’rsatganlar, Yurak qon - tomir kasalliklarini keltirib 
chiqaruvchi xavf omil sifatida 1335 nafar respondent 
kam harakatlilikni ko’rsatgan.

Shu bilan birga, sog’liqni saqlash tashkilotchilari 
tomonidan Sog’lom turmush tarzini targ’ibot qilishda 
populyatsion yondashuvlardan, shu jumladan ommaviy 
axborot vositalaridan kengroq foydalanish kerak, deb hi-
soblanadi.  

AHOLINING SALOMATLIK KO’RSATKICHLARIGA 
XAVF OMILLARINING TA’SIRINI O’RGANISH 
NATIJALARI
Duschanov B.A., Ibadullaeva S.S., Ermatov N.J.

Maqsad: Qoraqalpog‘iston Respublikasi, Surxondaryo 
va Farg‘ona viloyatlari aholisi o‘rtasida sog‘lom turmush 
tarziga intilish darajasini aniqlash. Material va usullar: 
2016-2018-yillarda tibbiy madaniyatni shakllantirishni 
o‘rganish maqsadida Qoraqalpog‘iston Respublikasi, Surx-
ondaryo va Farg‘ona viloyatlari aholisi o‘rtasida maxsus 
tayyorlangan anketadan foydalangan holda so‘rov o‘tka-
zildi, jumladan, 24 ta savol. So‘rovda 1461 nafar respon-
dent, jumladan, Qoraqalpog‘iston Respublikasidan 461 

nafar, Surxondaryo va Farg‘ona viloyatlaridan 500 nafar 
respondent ishtirok etdi. Natijalar: Respondentlarning 
50 foizi sport bilan shug‘ullanmaydi, 588 nafari esa hafta-
siga 3 marta sport bilan shug‘ullanadi. Respondentlarn-
ing 676 nafari chekishni salomatlik uchun xavf omili deb 
hisoblasa, 1335 nafar respondent harakatsiz turmush tar-
zini yurak qon - tomir kasalliklari uchun xavf omili deb 
atagan. Xulosa: sog‘lom turmush tarzini targ‘ib qilish 
uchun ommaviy axborot vositalaridan kengroq foydalan-
ish zarur.

Kalit so’zlar: xavf omillari, jismoniy madaniyat, salo-
matlik ko’rsatkichlari.


